
Беседа о кресте к неподобным 

О к р е с т е г о с п о д а н а ш е г о И с у с а Х р и с т а и н а н о в ы я л. W2 об. 
ж и д ы н и к о н и я н я . Б е с е д а т р е т и я к н е п о д о б н ы м 1 ' " 

Да слышат дети Анны и Каиафы, паки распинающе Христа Исуса 
духовне. 

Моисей великий, он, иже море разделивый, иже Египта казнивый, иже 
фараона потопивый, духом прорицая будущая, «узрите живот ваш, висящ 
пред очима вашима», тогда рече. И се днесь исполнися господу славы, 
на кресте висящу. 

6 Тогда плотски — ныне духовне, тогда Анна и Каияфа — ныне с това
рищи Никон/ 

Ужаснися, небо, и земле* основание потряси, яко иже в начале сотво-
ривый — посреде вселенъныя на кресте плотию стражет, иже морю поло-
живый предел песок — гвоздьми пригвождается, иже Адама создавый — 
от рабов на смерть осуждается, II от рабов неблагодарных, от рабов не- л. юз 
верных, от рабов законопреступных. 

л О дивных вещей! О ужасных таиньств! Терпит благогодатель волею, 
тогда— от отцов, христоубийц-жидов, а ныне — от детей, от выблятков-
никониян/ 

Иже тех праотцевж от работы избавлей горкия, иже тем Чермную 
глубину на сушу преложивый, иже тех наставлей столпом облачным во 
дне и в нощи столпом огненным, иже в пустыни препита лет четыре-
десять пищею готовою и безътрудною, иже Мерру услади и ис камени 
источи воду, им же закон даст, явлься на горе, и землю обетования пре
даст в наследие, узрите, рече, живот ваш, висящь пред очима вашима. 

Узреша богоубийцы-иудеи, тщание на дело изведше, свой живот пред 
тех очима II висящ. И пасху убо они законную жряху, тайную же нашу л. юз об. 
пасху — пречистую плоть — от нас приношаше. Исус бысть священник и 
жертва. И приемляй, яко бог, Исус — живот наш, иже от июдей отрино-
венный и от нас приемлемый, иже за 3 грехи наша взят и поболе за безъ-
закония наша агнец божий, сын отечь, незлобивое овча. 

"Рцы ми, еретиче, рцы ми,к новый жидовин, коея веры еси? Вем, яко 
речеши ми: «Християнин есмь». И како, християны ся зовьши, Христа 
отмещешь в сложении перст, божества и человечества не исповедуешь 
в деснице своей? И странно, не како тремя персты — щепотью — знаме-
наешися, сиречь печатью антихристовою? Отвергл ся еси Христа, новый 
жидовин, и приступил еси к первым распинателям-жидом, паче же к бесом. 
Его же тогда распяііша плоть, вы же ныне духовне распинаете. л- 104 

Паки пророк речел. «Узрите живот ваш, висящь пред очима вашима». 
Узреша жиды, но не вняше силу проречения, смежиша бо разумныя очи 
и уши заткоша, за еже не обратитися ко господу и исцелети, окамене бо 
сердце людей онех, по писанию, и железа бысть жесточайше. Чювствен-
ныма же очима и зело зряху сладце крест носяща господа и исходяща вне 
града. . . 

. . . Горе им будет, новым жидом, старыя козни содевающим, иже тогда л. юб 
отцы их, Анна и Каиафа, зиждителю устроиша крест, древо ругателно, 
да обесчестят безначалнаго, якоже писано: «Проклят всяк, висяй на 
древе». Господь же искупил нас от клятвы законныя честною си кровию, 

' " Заглавие написано киноварью, б~в Текст написан киноварью. г Испр.; 
в ркп. и земле дважды. ^" Текст написан киноварью. ж Испр.; в ркп. пра
отца. 3 Нет. " — * Текст написан киноварью, л В ркп. рече в скобках. 


